Лекция №2. ТӨРЕК ӘДӘБИЯТЫ ҮСЕШЕ
Төрек халкы, дәүләт буларак, чагыштырмача соң, бары тик XIV гасырда гына Кече Азиядә оеша. Бу территория борынгы чорларда Хетт патшалыгы, Лидия, Мидия, Ахеменид дәүләтләре, Александр Македионский (Искәндәр Зөлкарнәйн) державасы, Сәләвки, Понтей, Пергам. Рим, Византия, Көнья солтанлыгы булган. XIV гасырның 20 нче елларында Кече Азиянең Төньяк- Көнбатышында Госман Беренче паша җитәкчелегендә кенәзлек барлыкка килә. Ул төрле төрки кавымнарны эченә ала һәм анда яшәүче халыклар госманлы төрекләре дип атала башлыйлар. Алар Византиянең Анатолия җирләренә дә басып керәләр, 1326 нчы елда Бурсуны яулыйлар һәм аны башкала итәләр, аннары Изник (Никея), Измит (Никомедия) алар кулына күчә.
Госманлы төрекләр дәүләте хәрби-феодал нигездә оеша. Яңадан-яңа территорияләргә басып кереп киңәя һәм, үзен көчле дәүләт итеп күрсәтә.
Төрек дәүләтенең төп идеологиясе Ислам диненә нигезләнгән һәм сугышта батырлыклары шәһитлек фәлсәфәсенә корылган була. Алар тәкъдирнең Аллаһы тәгалә кулында икәнлегенә инанганнар, сугышларын изге дип атыйлар, анда һәлак булуны шәһитлек итеп таныйлар, алар җәннәткә керәләр дип белдерәләр. Бу исә аларга какшамас көч бирә.(“Великолепный век”)
Төрек ХАИда дөньяның яратылышы һәм кешенең барлыкка килүе турындагы мифлар киң таралган була. Алар асылда Ислам тәгълиматы нигезләрендә барлыкка килгән д/аңлатыла. 
Төрекләр үзләренең шәҗәрәсен Коркыт атадан башлыйлар. Шунлыктан алар арасында "Китабы дәдә Коркыт" дастаны циклы киң таралыш тапкан.
XIII гасырда төрекләр арасында тарихи вакыйгаларга нигезләнгән легендалар киң таралыш ала. “Көр-углы” дастаны шул җирлектә барлыкка килә һәм халыкның иң яраткан әсәрләренең берсенә әверелә. Алты томлыктан торган "Каһарман Катил" чәчмә дастаны да шушы чорларда барлыкка килә. Героик эпос буларак, госманлы төрекләренең бер дәүләткә берләшүләренә ул гаять зур этәргеч бирә.  
Романтик хикәятләр, мәзәкләр генә түгел, төрекләр арасында дүрт-юллык җырлар (мани), лирик җырлар (төркие кошма), җырлар (хулы ташлама) популяр булганнар.
Төрекләр Исламга чагыштырмача соң кушылалар һәм мөселман мәдәниятен үзләренә кабул итәләр. XIII йөзнең урталарыннан төрки телдә шигырьләр иҗат ителә башлый. Алар суфилык фәлсәфәсе нигезенә корылганнар. Газәл, касыйдә, мәснәви жанрлары төп формалардан исәпләнгән.
Төрек язма әдәбияты шагыйрь Әхмәт Фәкиһ (1250 нчы елда вафат) иҗаты белән башланып китә. Аның суфичылык карашларына корыл. "Китабы-тәкъдир" әсәре язмыш фәлсәфәсен төрек халкы күзаллавы тәэсирле итеп яктыртып бирә һәм авторын үлемсез итә. Аның укучысы Шейад Хәмзә "Йосыф вә Зөләйха" поэмасын иҗат итә.
Төрек шигъриятенең иң затлы вәкиле әлбәттә Җәләлетдин Руми (1207-1273) булган. Әмма ул мәснәвиләрен фарсы телендә язган, төрек телендә язган әсәрләре берничә генә, шуларның берсе - татарлар арасында киң таралыш тапкан "Кисекбаш китабы". Билгеле, бу әсәрне татар укымышлылары кыскартылган һәм тулы вариантларда күчереп йертә йөртә, тәмам халыкчан вариантын тудыруга да ирешкәннәр. Җ.Руми исә галимнәр тарафыннан дөнья шигъриятендә "Илиада" һәм “0диссея" әсәрләре авторы Һомер бер дәрәҗәгә куелып өйрәнелә, аларның иҗат мираслары икесенеке дә бер күләмдә диярлек.
Җ.Руминың улы Солтан Вәлид (1226-1312) төрек телендә иҗат эш-чәнлеген киңәйтә, әтисенең әдәби традицияләрен дәвам итә. Әмма аның шигъриятендә Җ.Руми рухын дәвам иттерелә, әсәрләре форма һәм эчтә лек ягыннан аны кабатлауга корылган.
Солтан Вәлид Мөхәммәд Бәһаэтдин суфилар арасында тәрбия ала. Мәүләвиләрнең шәехе булып китә. Гомерен әтисенең тормышын һәм иҗатын яктыртуга багышлый. Фарсы телендә шигъри диван яза. Аның "Китабы Вәлид" исемле өч кисәктән торган зур поэмасы төрек телендә язылган. "Китабы голум" трактаты авторы.
Шигърияттә яңалыкка омтылган шагыйрьләрдән Юныс Әмрә (XIII йөз ахыры — 1321/21) суфичылык юнәлешендә иҗат итә һәм дәрвиш шагыйрь буларак таныла. Әмма төрек телендә әһәмияткә лаеклы һәм күләмле әсәр 1330 нчы елда гына языла. Ул Гашыйк Пашаның (1271-1132) "Китабы-дәрвиш" мәснәвисе.
Шулай итеп, төрек әдәбияты үзенең башлангычында ук суфичылык юнәлешенә килеп керә һәм дини-дидактик стильне сайлап ала.
1396 нчы елда Авропа илләренең берләштерелгән көчләре Константинополь шәһәренә юл алалар. Тәре походы рыцарьлары үзләренең дәһшәтле көч икәнлекләрен Шәрык илләренә күрсәтергә өлгергән булалар. Гайса Мәсихинең “Ул изге табутын коткару" идеясен белән ныгытылган бу гаскәрләргә каршы госманлы төрекләре чыга һәм Никопол көчле сугыш була, төрек гаскәрләре өстен чыгалар һәм җиңү? ләр. Бу чын мәгънәсендә Шәрык белән Гареп арасындагы иң көчле 6; леш була.
Шушы җиңү госманлы терекләрен шулкадәр рухландыра ки, алар үзләренә Анатолиядәге барлык бәйлек-кенәзлекләрне буйсындыралар, Төньяк-Көнчыгышта Самсун, Көнчыгышта Сивас, Көньяк-Көнчыгышта Карама төбәкләрен басып алалар. Бу җиңүләр халыкны тагын да рухланды​ра. Әдәбиятта романтик рух өстенлек ала. Ислам дине өйрәтмәләренең өстенлеген гүяки шушы җиңүләр белән кат-кат раслана. Суфичылык та​гын да киң җәелә. Шушы чорда төрек әдәбиятында романтик мәснәви​ләр языла, каһарманнар турында шигъри романнар барлыкка к биг​рәк тә Низами Һәнҗәвинең "Хәмсә"сендәге сюжетлар шагыйрьләрне рух​ландыра. Әхмәди (1334-1413) "Искәндәр-намә" Йосыф Синан (1371(?)-1431) "Хөсрәү вә Ширин" шигъри романнарын язалар.
Шәйхи Йосыф Синан (Синанетдин) гәрек әдәбиятында дөньяви мәс​нәви жанрын тудыручы шагыйрь. Ул Иранда табип буларак белем . Мәхмәд I солтанның сарай табибы була, шагыйрь Әхмәдинең дусты һәм укучысы. Газәл, касыйдә, робагыйлар диванын язы. '"'Китабы харь" ("И-шәк турында китап") әсәре төрек әдәбиятында иң тәүге сатиралардан са​нала.
Бу дәвердә Борһанетдин Сиваси имзасы белән Борһанетдин Газый Әхмәд (1345-1398) иҗат итә, ул шагыйрь, галим һәм дәүләт эшлеклесе буларак таныла. Азәрбайҗан, фарсы һәм төрек телләрендә ирекле иҗат итә. ГыИракта һәм Каһирәдә белем ала. 1365-80 нче елларда казый хез​мәтендә тора, аннары Сивас солтаны итеп билгеләнә. Газәлләр, роба​гыйлар һәм тоюглар (кыска мистик-эротик шигырьләр) яза. Ул шәригать кануннары буенча трактатлар төзи.
XV йөз башында Госманлы иленә Аксак Тимер гаскәрләре бәреп керә. Бу вакытта Аксак Тимер Алтын Урданы үзенә буйсындырган, зур биләмә​ләрне басып алган хан була. Аның гаскәрләре япан-кырда сугышыр өчен әзерлекле, филләр һәм атлы гаскәрләр төп көчен билгелиләр. Те солтаны Елдырым Баязид (Баязид Беренче, 1389-1402 нче елларда хөкемдар) үз гаскәрләрен аңа каршы бора. Әмма аның сугышчылары таулы җирләрдә сугышуга әзерлекле, асылда җәяүлеләрдән тора. Аксак Тимер аның мөмкин кадәр тигез урынга таба алдап китерә. 1402 нче елда ра сугышы була. Елдырым Баязид җиңелә һәм әсир төшә.
Шушы җиңелүдән соң Госманлы иле аерым бәйлекләргә таркала, 1415 нче елда халык баш күтәрүләре башланып китә. Баязидның балала​ры солтанатны кире торгузы өчен күп көч куялар һәм максатларына ире​шәләр. Шулай итеп, Аксак Тимернең һөҗүмнәре, Алтын Урдачы харап иткән кебек, Госманлы иленә шушы язмышны китерә.
Бу чорда төрек әдәбияты стиль ягыннан катлаулануга 1 ясалма образ һәм символлар, эпитет һәм чагыштырулар, гарәп-фг алынмаларының кирәгеннән артык күплеге шигъриятне халыктан ерак​лаштыра. Шигърилек мәгънә бөтенлеген санга сукмый 6 гыйрьләрнең ни-нәрсә әйтергә теләве гади укучыны бөтенләй аптыраш​та калдыра. Шагыйрьләр шигырьдән-шигырьгә бер-берсен кабатлый яңа фикерләр тудырудан ераклашалар. Шигърияттә "гашыйк "диндарчылар" дигән ике юнәлеш барлыкка килә. Ташыйкыйлар" бары тик Алләһыга гына дан җырлауны өстен күрәләр, суфичылык идеология​сен алга сөрәләр, шәригать кануннарыннан хис һәм тоем фәлсәфәсен, мистик һәм мифологик карашларны өстен куялар. иДиндарчылар" исә, киресенчә, шигъри-романтик хисләрне шәригать кануннарына буйсынды​рырга омтылалар һәм дини тәгълиматны суфичылыктан өстен куялар. Ил сәясәте "диндарчылар" ягында була, "гашыйкыйлар" исә гыйсъянчы; та гаепләнә башлый.
Шушы чорда әдәбият гыйлеме буларак 'Тәзкирә" фәне тернәкләнеп китә.
Төрек әдәбиятында "алтын гасыр"ны Әхмәт-паша фат) башлап китә. Ул зур дәүләт чиновнигы вазифаларын башкар зыйгәскәр була, солтан балаларын укыта. Шигърияттә фарсы шагь Хафиз Ширази (1325-1390) иҗатына иярә, касыйдәләре белән

1481 нче елда төрек телендә беренче тапкыр Галишир Нәваи газәлләре​нә 33 нәзыйрә яза.

Солтан Морад II (1421-1451 нче еллар хөкемдар) заманнарында Госманлы дәүләте кабат аякка баса һәм 1444, 1448 нче елларда Тәре поход​лары һөҗүмнәрен тәмам туктатуга, Аврола берләшкән көчләрен тармар итүгә ирешә, Бал кан илләренә басып керә. Аның улы Мәхмәд Икенче (1451-1481), ике ай чолганышта тотканнан соң, 1453 нче елның 29 ма​енда Константинополь каласын басып ала һәм Византия империясен тәмам юкка чыгара, шәһәргә Истанбул дигән исем бирелә һәм ул Госманлы империясенең башкаласы дип игълан ителә. Шушы ук XV йөзнең 50-70 нче елларында Сербия, Босния, Морея, Аттика, Трапезунд империясе басып алына Кырым ханлыгы һәм Валахия мәмләкәте Төркиягэ бәйле ил​ләргә әверелә. Солтан Мооад II, болар белән генә тукталып калмыйча, Албанияне дә басып ала. Җирләрнең күплеге алардан алына торган са​лымның (тимар һәм зиямәт) күләмен дә арттыра, солтанатның баюына китерә.
Нәкъ шушы чорда төрек әдәбиятының классик дәвере башланып китә һәм ул ХУП йөз башынача дәвам итә. Сарай шигърияте моңа кадәр кү​релмәгән үсеш мәртәбәсе ала. Әмма барлык шагыйрьләр дә сарай мәт итү юлын сайламыйлар. Һәмди Чәләби (1449-1503) төрек әдәбиятын​да "Хәмсә" жанрын башлап җибәрә һәм аның үрнәгендә, озаклам башка шагыйрьләр дә шушы юнәлешкә кереп китәләр. Бу чорда и яттә суфичылыктан китү, "гашыйкыйлар" юнәлешенең таркалуы, ; дарлар" юнәлешенең өстен чыгуы күзәтелә. Бигрәк тә лирика (ш ят) зур үсеш ала, ияреп язу, "шигъри җавап", трафарет тудыру, ягы-н "тэзкирә" жанрын үстерү юлына басалар. Бу чор төрек шигърияте бор ук темаларны, бер үк образларны кабатлау белән тулы. Гүяки шагыйрь бер үк фикерне кайсы остарак итеп әйтә. шул турыда бәхәс кылапар. Әмма арада үз заманнарының мәсьәләләрен яктыртырга омтылучы ша​гыйрьләр дә табыла. Әхмәт Паша (1497 нче елда вафат), Нәҗати (1509 да вафат), Мәсихи (1470(?)-1512), шагыйрә Миһри Хатын (1456-1514), Мәхмүд Бакый (1526-1600) шушы юлны сайлап алалар.
Миһри Хатын казый гаиләсендә дөньяга килә. Гарәп һәм фарсы тел​ләрен яхшы үзләштерә. Шигырьләрендә мәхәббәт һәм хис иреге темала​рын киң яктырта. Аның шигъри диванында 200 дән артык газәл урын ал​ган, аларда ул шәригать кануннарында хатын-кыз иреген кысуга протест белдерә. Тәүбә темасына багышланган поэмасында иреккә омтылыш бе​лән бәйле хисләрен яктырта һәм Илаһиятнең гаделлегенә шик белдере​лә. Әмма уп Коръәнне аңлатучы галимнәрнең урта гасырчылык мөселман әхлагы кысаларында фикер йөртүен аңлап бетерми Хикмәт Аллаһы тәга-ләнең гаделлеге мәсьәләсендә түгел, бәлки Илаһи кануннарны кешеләр​нең дөрес аңлау-аңламауларында, югыйсә.
Борынгы төрек шигъриятенең "дүрт бөек шагыйремнән берсе Бакы Мәхмүд (1526-1600) санала. Ул мәзин гаиләсендә дөньяга килә, мәдрә​сәдә юридик белем ала. 1555 нче елда солтан Сөләйман Канунига аның Иранга хәрби походын мактап касыйдә тәкъдим итә, шуннан үзе дә дан ала. Ул касыйдәләрен сурәтле-хисле итеп яза һәм аларда солтаннарны мактый, аларның вафатларына мәрсияләр иҗат итә, лирик газәлләре дә шактый күп. Газәлләрендә ул Хафиз Ширазига иярә. Шигъри таланты ар​касында Мәккәгә казый итеп билгеләнелә, аннары Истанбулга, ә аннары казыйгаскәр була. Әмма аның иҗат мирасы бүгенге көннәргә кадәр тулы килеш килеп җитмәгән. Ул "техник шигырь"не камилләштерүгә ирешә.
Мөхәммәд Чәләби — "Мөхәммәдия" китабының авторы. Аның тормы​шы хакында шулар билгеле: ул Рум илендә Мәлгарә исемле шәһәрчектән ерак түгел Казый-гүй исемле авылда Салих исемле кешенең гаиләсендә туган. Әтисе кәтип (секретарь) хезмәтендә торган, белемле кешеләрдән, Хаҗи Бәйрәм шәехнең мөриде була. Әтисенең кушаматы "Язичы" (Язучы) булу сәбәпле, улын да "Язичы улы" дип йөрткәннәр. Соңыннан бу имза​ны Мөхәммәд Чәләби үзенә ала.
Мөхәммәд Чәләбинең икенче мәшһүр имзасы -- Шәех Мөхәммәд Биҗан.
Өченчесе — Мөхәммәд Чәләби.
Мөхәммәд Чәләби үзенең бертуган энесе Әхмәд Биҗан белән бергә, әтиләре кебек үк, шәех Хаҗи Бәйрәмнең мөриде булалар, Дарданеллы бугазы буендагы Кәлибула шәһәрендә яшиләр, шунда солтан Мөхәммәд Фатих хезмәтендә торалар.
Мөхәммәд Чәләби Иранда һәм Бохарада белем ала, аннары гарәп һәм төрки телләрендә әсәрләр язуга керешә. Суфичылык философы Мөхетдин Әл-Гарәбинең "Фөсус" китабына шәрех төзи. Аннары "Мәгарибез-заман фи хәзаибел-әшйа фил-гайн вәл әгъйан" әсәрен яза. Бу китабы гарәпчә язылган. Шәехләре Хаҗи Бәйрәмнең кушуы буенча аны "Әнварел-гашыйкыйн" исеме белән энесе Әхмәт Биҗан төрки телгә ирекле тәрҗемә итә.
Данлы әсәре «Мөхәммәдия»не Мөхәммәд Чәләби Һиҗри белән - 853 нче, Милади исәптә 1449 нчы елда Кәлибулада иҗат иткән.
XVI гасырда Госманлы дәүләте бөек империягә әверелә, ренче (1512-1520 нче елларда солтан була) заманында Әрмән, дистан, Төньяк Месопатамия, Сүрия, Мисыр, Хиҗаз, Алжирның төп ө ше төрекләр кулына керә һәм Сөләйман Кануни (1520-1566 нче елларда хөкемдар) чорында төрек флоты бөтен Урта Диңгезне диярлек үз кулын​да тота, 1521 нче елда госманлы гәскәрләре Белградка керә, 1526 нчы елда Мохач сугышында җиңеп, Венгрия короллегенең күп өлеше басып алына, Алжир һәм башка төбәкләр буйсындыра.

Шушы ук чорда сипаһилар гаскәри хезмәттән баш тарта башлыйлар, янычарлар, кагыйдәдән чыгып, гаиләләр төзиләр һәм сәүдәгәрләр, һө​нәрчеләр булып китәләр. Ил эчендә баш күтәрүләр булгалап тора. Болар барсы да Госманлы империясенең көче бетүе хакында сөйлиләр. Төрек флоты 1571 нче елда Лепанто янындагы сугышта җиңелә. Әмма Төркия басып алу сугышларын да дәвам итә.
XVII йөзнең икенче яртысында госманлы хәрби феодаль җәмгыятен​дә кискен кризис башланып китә. 1683 нче елда төрек гаскәрләре Поль​ша короле Ян III Собесский тарафыннан Вена елга буенда җиңеләләр. 1684 нче елда Төркиягә каршы "Изге лига" (Австрия, Польша, Венеция, аларга ике елдан Рәсәй кушыла) оеша һәм алар Госманлы империясе гаскәрләренә көчле һөҗүм ясыйлар, төрекләр Авропада күп кенә терри​торияләрен югалталар.
1768-74 нче елларда төрек-рус сугышы була, шуның нәтиҗәсендә ур​так чикләре Днепрдан Буга елгасына күчерелә, Кырым ханлыгы ирек ала, әмма 1783 нче елда ул Рәсәй кул астында кала, Молдова һәм Вала-хия рус гаскәрләренә тапшырыла. 1787-91 нче елгы рус-төрек сугышын​да да Төркия җиңелә, чикләр Днестрга күчерелә.
XVII гасырдан башлап төрек әдәбиятында сатира һәм дидактика төп урынны ала башлый. Моның сәбәбе илнең таркала башлавын әдипләр​нең төшенеп алуыннан эзләргә кирәк. Алар шуңа күрә дә рибачы һәм казнаны талаучылардан көләләр, төп сатирик образларның прототипла​ры чиновниклар була. Әмма андый шагыйрьләрне эзәрлекләү башланып китә. Мәзәкче Гомәр Нәфи (1572-1635) буып үтерелә һ.б. Йосыф Нәби үзенең "Хәйрия" дип аталган мәснәвисендә икейөзле дин әһелен көлке объекты итеп ала, казый һәм пашаларның мәкерләрен ача, солтан сара​енда эчкечелек һәм бозыклык "чәчәк атуын" тасвирлый. Галәэтдин Сабит (1650-1712) халыкчан шагыйрь буларак формалаша" ул беренче тапкыр Мөхәммәд пәйгамбәрнең Мигьраҗын сатирик тонда сурәтли. Сарай ша​гыйре Әхмәт Нәдим (1681-1730), халык җырларына ияреп, яңа, шәркы дип аталган шигъри форма тудыра. Болар барсы да әдәбиятның яңаруга таба йөз алуы хакында сөйли торган фактлар.
XVII гасыр төрек әдәбиятында Әүлия Чәләби (1611-1683) аерым урын тота. Ул 50 елга якын гомерен сәяхәтләрдә уздыра, Азия, Африка, Авропа илләрендә була, Төньяк Кавказ, Кырым, Украина, Молдавиядә йөри, Дон, Идел, Урал елгалары буйлап сәфәр кыла. 10 томлык "Тарихы сәях" китабын яза (әүвәле бер өлеше 1843 нче елда басылып чыта, 1898-1928 нче елларда 8 томы, 1935-38 нче елларда — калган 2 томы). Аның бу хезмәте төрле халыкларның легенда-риваятьләрен һәм тарихла​рын җыюы белән гаять тә әһәмиятле фәнни тупланма булып санала.
XVIII йөздә суфичылык әдәбиятының кискен яңарышы күзәтелә. Ү фигура буларак Шәйх Галиб (1757-99) иҗаты игътибарга лаеклы, аның
"Хубү-мөхиб" (?) ("Гүзәллек һәм мәхәббәт") поэмасы суфичылык роман​тизмының иң гүзәл үрнәкләреннән берсе булып тора.
Әмма бу вакытларда төрек әдәбияты тирән кризис чорына килеп ке​рә, классик формалар һәм темалар үзләренең әһәмиятен, мәгънәсен, тә​мен югалталар, яңалары әлегә барлыкка килмәгән һәм җәмгыять аны ка​бул итәргә әзер дә түгел хәлдә була. Васыйф Эндерунлу (1824 тә вафат) мөхәммәсләрендә һәм Гыйззәт Мулла (1785-1829) шигырьләрендә һәм поэмаларында тормышка якынаюга таба борылалар, әсәрләрен гади сөй​ләм элементлары белән көчәйтәләр, стильне гадиләштерәләр. Тик киң популярлык казана алмыйлар.
XVIII гасыр ахырына Төркия хәрби яктан көчсезләнә. Бу исә Авропа-да "Шәрык мәсьәләсе"н китереп чыгара. Авропа илләре Төркияне бүлгә​ләү сәясәтенә керешәләр. Төркиянең көчсезләнүенең төп сәбәбе — аның феодал дәүләт булып кала бирүендә, ә Авропа илләренең буржуаз үсеш юлына басуында. Моны аңлап алган солтан Сәлим III (1789-1807) илдә кискен реформалар уздыру эшенә керешә. Ул аны "Низамы-җәдид" ("Яңа система") дип атый, җир реформасын уздырырга, яңа тип, авропача әзерлекле гаскәрләр әзерләргә, мануфактуралар ачтыруга керешергә ниятли. Әмма "Низамы-җәдид" реформаларына каршы эре феодаллар, дин әһелләре,, бигрәк тә янычарлар каршы чыгалар һәм үзләренә бирел​гән ирекләрнең кысылуын кабул итмиләр. Наполеон Бонапартның 1798-1801 нче елгы Мисырга хәрби көчләр белән керүләре дә реформаларга зур комачаулык тудыра, 1806 нчы елда Рәсәй белән ике арада башланып киткән сугыш белән бәйле 1807 нче Истанбулда янычарларның баш кү​тәрүләре башланып китә, алар иНизамы-җәдид"не юкка чыгаралар һәм Сәлим III солтанны тәхетеннән төшерәләр.
Мостафа-паша Байрактар бу реформаларны яңартырга уйлый, әмма янычарлар 1808 нче елда тагын баш күтәрәләр һәм солтан Мәхмүд II (1808-39 нчы елларда хөкемдарлык итә) "Низамы-җәдид" турымда оны- I тырга мәҗбүр була. Һәм менә ул 1826 нчы елда янчырлар корпусын юк итүгә ирешә һәм аларны эзәрлекләүне башлап җибәрә. Яңз тип армия төзи, идарә органнарында зур реформалар уздыра, финанс, хокук, мәдә​ният өлкәләрендә яңалыклар кертә. Ә Авропада таралган француз рево​люцион идеяләре халыкларның аңын уята, греклар автономия алырга өлгерә, Мисырда Мөхәммәд Гали паша бәйсез дәүләт оештыра. Төркия Авропа капиталь; кул астында кала бара. Моның төп сәбәбе әлбәттә Төр​киянең капиталистик үсеш юлына кереп китә алмавыннан була. Төрек әдәбиятында яңарышлар сизелми. Әмма аңа Авропа мәдәнияте йогынты ясый башлый.
1839 нчы елда Төркиядә яңа реформаларга омтылыш башлана. Ул
"Танзимат" исемен ала. (тәнзимат -
гарәп сүзе, тәртипкә китерү дигән-I не аңлата). 70 нче елларгача дәвам итә. Аны Рәшит-паша әзерли. 1938 нче елның 3 ноябрендә патша сараеның Гөлхан бакчасында солтанның "Хатты-шәрифен" халыкка игълан итүдән башланып китә. Ул хокукларны тәртипкә китерә, дөньяви мәктәпләр ачуга күз тота. 1856 нчы елның 18 нче февралендә аның яңа этабы башлана, солтанның "Хатты-һөмаюн"ы игълан ителә, ул төрек буржуазиясе үсешенә юл ача. Төрек җирләрен чит ил вәкилләренә сатып алырга мөмкинлек бирелә, юллар салырга, ка​зылма байлыкларны үзләштерергә һ.б. Аның тәэсирендә илнең икътиса- » дый үсеше күзәтелә, яңа төрек интеллигенциясе формалаша. Илдәге фе​одаль тәртипләр бетерелә. Шул ук вакытта рус-төрек сугышы да бара. Ул Төркиянең бөтенлеген саклап калу килешүе белән тәмамлана. Илдә банк системасы үсә.
Бу чорда төрек әдәбияты мәгърифәтчелек юлына керә, дөньяви мәгъ​рифәт идеясе алга сөрелә, реалистик әдәбият барлыкка китерү юнәле​шендә язучылар эш алып бара башлыйлар. Төрек әдәбияты авропәлаша. Француз әдәбияты йогынтысы көчәя, бик күп әсәрләр тәрҗемә ителә. Эпистоляр һәм драма жанрлары барлыкка килә. Төрек прозасында но​велла, тарихи, иҗтимагый-көнкүреш, маҗаралы романнар туа. Әдәбият иске феодаль тәртипләрне тәнкыйть итә. Бу чорны "Танзимат дәвере әдәбияты" дип атыйлар. Ибраһим Шинаси (1826-71) аның төп вәкиллә​реннән берсе була, шагыйрь, язучы, публицист буларак җитлегә. Ул к ры белемне Франциядә ала, 1848 нче елгы революциядә катнаша, 1853 нче елда Төркиягә кайта. 1860 нчы елда "Тәрҗүмани әхвәл" газетасын оештыра, 1862-65 нче елларда "Тәсвиры әфкәр" газетасын чыгара һәм мәгърифәтчелек, авропачылык идеяләрен күтәреп чыга. Аның мәкаләлә​ре сәяси ирек, төрек әдәбиятын европалаштыру, яңа әдәби формалар кертү, төрек телен халыкчанлаштыру фикерләре белән сугарылган. Ул төрек телендә беренче драма әсәре авторы да. Шушы "Шагыйрьнең өй​ләнүе" (1860) бер пәрдәлек драмасы белән төрек драматургиясе башла​нып китә. Ул француз драматургларын төрекчәгә тәрҗемә итә, терек мә​калә һәм әйтемнәрен җыеп бастыра (1863), касыйдә һәм газәлләр (1862) җыентыгын чыгара.
Бу чорның күренекле вәкилләреннән берсе Намык Кемәл (Г була. "Яңа Госманнар" җәмгыятен оештыручыларның берсе б 1863-70 нче елларда Лондонда "Хөррият" газетасын, 1872-73 нче ел​ларда Истанбулда "Нәсыйхәт" газетасын чыгара. 1879 нче елда игълан ителгән беренче төрек конституциясен эшләүдә катнаша. 1865 нче елда Ибраһим Шинаси эмиграциягә киткәч, 'Тасвиры әфкәр" газетасын чыга​руны дәвам итә. Намык Кемәл төрек романын тудыручы язучы да. 1876 нчы елда "Гали бәй маҗалары", 1880 нче елда "Җәсми" романнарын яза. 1853-56 нчы еллар Кырым сугышы алды вакыйгаларын тасвирлаган "Ва​тан, яки Силистрә" драмасын яза. Ул анда хөкүмәткә каршы идеяләр бе​лән чыга һәм моның өчен 38 айга ирегеннән мәхрүм ителә, Кипрдагы Магозь төрмәсенә ябыла. Монда ул "Мескен бала" (1873), "Вакыф-бәй" (1874), Төлнихан" (1875) пьесаларын яза. Чыңгызхан вакыйгаларына багышланган тарихи драмасы "Харәзм шаһы Җәләлетдин" драмасын 1885 нче елда иҗат итә. Аның шигырьләре патриотик хисләр белән суга​рылган.
Намык Кемәлнең якын фикердәше шагыйрь Зыя-паша Габдел-Хәмид (1825-1881) була. Ул "Яңа Госманнар" җәмгыятенең "уң канатын" җитәк​ли, Намык Кемәл белән Лондонда "Мөхбир" һәм "Хөррият" газеталарын чыгара, беренче төрек конституциясен эшләүдә катнаша. Шигърияттә ул халыкчан характерны яклый, телне халыклаштыру ягында тора, әмма традицион формаларда иҗат итә, "Зыя шигырьләре" диванында (1881) һәм башка җыентыкларында суфичылык юнәлешендә иҗат итүен күрсә​тә, шул ук вакытта әсәрләре рационалистик фикерләргә дә бай. Төрек сатирасының үрнәге буларак бәяләнгән "Китабы зөфәр" җыентыгын бастыра. Төрек теленә Ж.Б.Мольер, Ж.Ж.Руссо, Ж.Лафонтен әсәрләрен тәр​җемә итә.
"Танзимат дәвере" әдипләреннән берсе — Шәмсетдин Сами (1850-1904), язучы, драматург һәм галим. Аның җитәкчелегендә беренче төрек энциклопедиясе "Камусел-әгьлам" һәм төрки теле сүзлеге "Камус төрки" төзелә һәм бастырылып чыгарыла.
Төрек әдәбиятында новелла жанрын Әхмәд Мидхәт (1844-1913) ту​дыра. Язучы, мәгърифәтче. Аның кыска новелла һәм романнары бүгенге көндә дә үз традицияләрен югалтмаганнар. Әхмәт Мидхәт ярлы гаиләдә туа. "Бер төрек" имзасы астында журналист булып эшли, Истанбул уни​верситетында лекцияләр укый, тарих, дин, фәлсәфә, җәгьрафия китап​лары яза. Аның пәйгамбәрләргә багышланган китапчыклары татарлар арасында да киң таралыш таба. Данлыклы романнары: "Янычарлар" (1871), "Икенче туу" (1874), "Хәсән Милләһ" (1876), "Парижда төрек, (1876), "Биюче кыз" (1877), "Адмирал Бинг" (1881), "Дүрданә заным" (1882), "Дипломлы кыз" (1889), "Яшьтөрек" (1908). Әхмәд Мидхәт иҗа​тында романтизм һәм натурализм юнәлешләре бергә кушыла, ул төрле иҗат алымнарын файдаланырга омтыла, пьесалар да яза, француз ро​мантикларының әсәрләрен тәрҗемә итә.
Бу чор төрек әдәбияты тормышка, халыкка максималь якын килүгә омтыла, яңа төрек әдәби теле формалаша.
1870 нче елларда Төркия акрынлап Авропа илләре кул астында бара һәм алга киткән капиталистик дәүләтләрнең ярым колониаль иленә әверелә. Бу исә, Төркияне эчке яктан талау булса да, аның тәмам тарка​лып бетүен туктата. Чит илләр банклары ачыла, завод-фабрикалары ачыла. Илдә капиталистик юнәлештә үсеш бара. Әмма бу солтан патша​лыгына каршылык тудыра. "Яңа госманнар"га кушылган Мидхәт-паша 1876 нчы елның 30 нчы маенда дәүләт аударылышына ирешә, 1861-76нчы елларда ил белән идарә иткән солтан ГабделТазиз тәхетеннән тө​шерелә һәм хөкемдарлык Митхәд-паша белән "Яңа Госманнар" кулына күчә. Солтан итеп Габдел-Хәмид II куела (1876-1909), Мидхәт-паша һәм Намык Кемәл төзегән конституцияне кабул итә, әмма бер елдан "Яңа гос-маннар"ны эзәрлекләү эшен башлый, Мидхәт-пашаны вәзирлектән куа, яңа сайланган парламентны тарата һәм Төркиядә "золым дәвере" башла​нып китә. 1877-78 нче елгы рус-төрек сугышында төрекләр җиңеләләр, Балкан илләре ирек ала. 1881 нче елда Франция Тунисны яулый, 1882 нче елда Бөекбритания Мисырны басып ала. Чит илләрнең тыкшынуы Төркия казнасына, армиясенә үтеп керә. Шушы вакытта солтан Габдел-Хәмид II дини дошманлык идеясен таратуга ирешә, Сасун һәм Истанбул-да әрмән халкын суеш оештырыла.
XIX йөзнең икенче яртысында төрек шигърияте дә кискен үзгәрешләр кичерә. Габделхак Хәмид Тархан (1852-1937) һәм Риҗаизадә Әкрәм (1847-1913) яңа темалар эзлиләр, геройның эчке дөньясын яктырту юнә​лешен алалар. Аларның иҗатына В.Гюго, А.Ламартин, А.Мюссе кебек ро​мантикларның тәэсире нык сизелә. Илдәге "золым" язучыларны герой​ның эчке дөньясына "качу"га этәрә.
Тархан Габделхак Хәмид төрек әдәбиятында романтизмны башлаган әдип санала. Ул Парижда (1863) белем ала, аннары шәхси дәресләргә йөри. 1878 нче елдан дипломатик эшләрдә була. Шигырьләр һәм пьеса​лар яза. Аның әсәрләренә сагыш һәм өметсезлек мотивлары хас. Ул тө​рек шигъриятенә халыкчан силлабик үлчәмне, ягъни "хеҗе системәсьГн кайтара. Пьесалары тарихи һәм үз чоры темаларына багышланган, сол​танга һәм империализмга каршы язылганнар ("Хөррият"", 1872; "Индус /', 1875; "Тарикъ, яки Андалузиянең алынуы", 1879 Һ.6.). Төркиядә каты цензура оештырыла, язучыларны кулга алулар башла​на. Әдәбиятта мистик һәм төшенкелек хөкем сөрә башлый. Язучылар "Сәрвәти-фөнүн" журналы тирәсенә туплана, монда "яңа әдәбият" фор​малаша, Э.Золя, Г.Мопассан, бертуган Гонкурлар, Стендаль, О.Бальзак иҗатлары актив пропагандалана. Бигрәк тә шагыйрь Тәүфикъ Фикрәт (1867-1915) иҗаты активлашып китә. Башлангыч чор иҗатында роман​тик сагыш төп урынны били, аннары гражданлык пафосы да арта бара. Ул шигырьдә кыю новатор буларак характерлана, гаруз системасын яңарта, төрек шигъриятенә гади халыкның хис-тойгыларын алып к
Тәүфикъ Фикрәт 1888 нче елда Истанбулдагы Галатасарай лицеен тә​мамлый. Төркиянең чит илләр белән элемтә министрлыгында эшли. 1894 нче елдан мәктәпкә укытучы булып китә һәм гомеренең соңгы көненәчә диярлек төрек теле һәм әдәбияты укыта. Шул ук вакытта "Сәрвәти-фө​нүн" журналында да редактор булып эшли, анда әдәбиятның иҗтимагый функциясе турында шигырь һәм мәкаләләр бастыра, гади халыкның ачы язмышы турында, еш яза, "сәнгать сәнгать өчен" дигән фикер тарафдар​лары белән туктаусыз бәхәсләр оештыра, деспотизм һәм фан тәнкыйть итә. Т.Фикрәт пантюркизм һәм панисламизмга каршы чыга, де​мократия тарафдары булуын яшерми. Ул төрек шигъриятен яңартып җи​бәргән иң көчле әдипләрнең берсе була.
Төрек прозасында "кечкенә кеше язмышы" нәкъ шушы чорда алга
чыгарыла. Халид Зыя Ушаклыгил (1866-1945), Мехмәт Рәүф (1875-1931),
Хөсәен Җәхид Ялчин (1874-1957), Әхмәт Хикмәт (1870-1927) кебек бөек
төрек язучылары бу дәвердә формалашалар. Әмма төрек әдәбияты 1900
нче елларга тулысынча диярлек "золым" астында кала. Аның үсешендә
тоткарлык еллары башлана.
Төрек әдәбияты тарихында Халид Зыя Ушаклыгил Авропа тибындагы төрек романын һәм новелласын тудыручы язучы санала. Ул Измир шәһә​рендә мәгърифәтчелек юнәлешендәге "Хезмәт" (1885-1907) газетасын оештыра. Ушаклыгил роман һәм новеллалары психологизмга һәм иҗти​магый эчтәлеккә корылганнар. Ул француз натуралистлары йогынтысын​да яза. Аларны тәрҗемә итә, әдәбият турында әһәмиятле мәкаләләр ав​торы да. 1911 нче елдан сенат әгъзасы, зур дәрәҗәләргә ирешә. "Сарай​да һәм аннан читтә" дип аталган һәм башка мимуар китаплары циклы язып бастыра.
XIX йөз ахырына "Яңа Госманнарының алмашчылары буларак "яшь.
рекләр" хәрәкәте оеша. Алар 1889 нчы елда "Бердәмлек һәм тә

комитетын оештыралар. Балкан илләрендә башланып киткән ирек өчен көрәш һәм Беренче Рәсәй халык революциясе аларгә кискен хәрәкәтләр ясарга мөмкинлекләр бирә. 1908 нче елда "яшь төрекләр" хәрәкәтендә катнашкан офицерлар җитәкчелегендә восстание була һәм солтан Габ-дел-Хәмид II 1876 нчы елгы конституцияне кире кайтарырга, парламент сайлаулары уздырырга мәҗбүр була. Әмма 1909 нчы елгы Истанбул ва​кыйгалары революциянең казанышларын юкка чыгарырга омтыла. Нәти​җәдә солтан тәхетеннән куыла, аның урынына Мәхмед V куела. Шушы вакыйгалардан соң "яшь төрекләр" реакцион юлга басалар. Илдә төп урыннарга утырып, диктаторлык режимым урнаштыралар, пантюркизм һәм панисламизм идеяләрен җәелдерәләр. 1913 нче елда җиргә шәхси милек кертәләр. Төркия туктаусыз сугышларга тартыла, Африкадагы җирләрен югалта, Балкан сугышлары уңышсыз тәмамлана. 1914 \ дан Төркия асылда "яшь төрекләр" Әнвәр-паша, Талагать-паша, паша кулыңда була. Алар илне Беренче Бөтендөнья сугышына кертә Бу сугыш "яшь төрекләр" хәрәкәтенең тәмам таркалуы белән тәмамлана. 1908 нче елдан төрек әдәбиятында милли реализм юнәлеше күтәре​леп китә. Әдәби тел халыклашуын дәвам игә. Шагыйрь Мәхмәт Әмин Юрдакул (1869-1944) "хеҗе" шигырь төзелеш белән 1898 нче елда /к Чәрек шигырьләре" китабын бастырып чыгара. Шул рәвешле борынгы шигырь формаларыннан арынырга омтылу процессы дәвам итә. Мәхмәт Әмин сугыш һәм тарихта калган Туран дәүләте темасына гына язып,
асылда үзен-үзе кабатлап, ерак китә алмый. Ул пантюркизм идеологла​рының берсенә әверелә, "яшь төрекләредәй парламент-мәҗлес депутаты була. 1914 нче елда "Төрек сазы" җыентыгында солтан хөкемдарлыгын тәнкыйтьли, әмма тиздә милләтчелек юлына әйләнеп кайта һәм "Җиңү юлында" (1918) пантюркизм идеяләрен күтәрә.
Алга таба иҗек системасы белән шигырьләр язуны Урхан Сәйфи Ур-хан (1890-1972), Йосыф Зыя Уртач (1895-1967), Фәрук Нәфиз Чамлыбел (1898-1973), Халид Фәһри Үзансөй (1891-1971) дәвам итәләр. Әмма аларга каршы позициядә Яхъя Кемәл Беятлы (1884-1958) һәм Әхмәт Һа​шим (1884-1933) күтәреләләр һәм төрек шигъриятендә гаруз системасын яңартып саклау юнәлешен алалар.
Уртач Йосыф Зыя Истанбул университетын тәмамлый. 1915-"45 нче елла~рда мәктәптә төрек әдәбияты укыта. 1946 нчы елда мәҗлес депута​ты булып сайлана. 1914 нче елдан шигырьләре басылып килә. Ул халык​чан телдә, халыкчан стильдә яза. 1917 нче елда "Сугыш офыклары", 1919 нчы елда "Гашыйклар юлы" һ.б. җыентыклары басылып чыга. 1919 нчы елда "Бинназ" исемле шигъри тарихи пьеса яза. Ул, шулай ук, но​веллалар, романнар, тәнкыйть мәкаләләре, очерклар авторы да.
Әхмәт Һашим төрек шигъриятендә символизмны башлаучы. 1901 нче елдан басыла. "Саф сәнгать" вәкиле, ул гаруз нигезендә төрек телендә шигырьләр язу идеясен яклый. Төп темалары: мәхәббәт һәм табиг< Аның шигырьләрендә сагыш, борчылу, җәмгыятьне инкарь итү хисләре көчле. Аның "Күл буенда уздырган сәгатьләр" (1921), "Җам" (192 гырьләр җыентыклары басыла.
Бу чорда реалист язучылар провинция тормышын яктыртуга күчәләр, конкретлыкка, стилистик яңгырашка, характерларны сурәтләгәндә г-тиклыкка омтылалар. Бу юнәлештә Рафикъ Халид Карай (1888-1965), Ака Гүндүз (1885-1958), Хөсәен Рәхми Гүрпынар (1864-1944), Гомәр Сәй​фетдин (1884-1920) зур уңышларга ирешәләр.
Гомәр Сәйфетдиннең сатирик новеллалары төрек прозасының алга таба үсешенә көчле тәэсир итә. Ул хәрби белем ала. 1924 нче елдан Ис-танбулда Кабаташ лицеенда әдәбият укыта. 1911 нче елдан басыла баш​лый. Үзенең иҗатында иҗтимагый каршылыкларны оста итеп ачып бирә. Ул дин әһелләренең наданлыгын һәм комсызлыгын, сәясәтчеләрнең ял​ганчылыгын, искелекнең илне артка сөйрәвен новелларында с арттыру ярдәмендә сурәтли. Милләтчелек аның иҗатында төп урыннар​ны били, бу яктан ул каршылыклы. Шигырьләр яза.
Милләт һәм миллият темасы Халид Әдип Адывар (1883-1964) иҗат иткән "Яңа Туран" (1912), Якуб Кадри Карагосмануглының (1885-1974) "Соңгы төн" романнарында киң яктыртыла.
Сатирик юнәлешкә зур игътибар биргән язучылардан Хөсәен Рәхми Гүрпынар иҗаты да төрек әдәбияты тарихында аерым урын тота. Ул 1887 нче елдан басыла башлый. XIX йөз ахыры, XX гасыр башы сәяси- иҗтимагый вакыйгалар уртасында кайный. Мәҗлес депутаты була (1936-43), "әдәбият халык өчен" агымы тарафдары, искелек калдыкла​рын тәнкыйть итеп, яңа буржуаз мөнәсәбәтләрдән көлеп яза Ул Э Золя тәэсирендә натурализм агымында иҗат итүче романист була.
Антанта илләре Төркияне тәмам үз кулларына алу өчен күп көч куя​лар. Илне бүлгәләү эше дәвам итә, бакларны, завод-фабрикаларны, та​бигый байлыкларны һәм хөкүмәтне җитәкләү өчен үз комиссарларын билгелиләр. Шушы вакытта төрек сәүдә буржуазиясе үз хокукларын кире кайтару өчен көрәшә башлый. Хәрби интеллигенция алар ягына чыга. Алар белән Мостафа Кемәл-паша (Ататөрек) җитәкчелек итә һәм милләт идеясен алга сөрә. Сивасс конгрессы җыела һәм анда яңа Төркиянең хө​күмәте оеша. Алар басымы астында 1920 нче елда Истанбулда мәҗлес бәйсезлек декларациясе кабул итә. Әмма Антанта хәрби көчләре Истан-булга керәләр, мәҗлесне куып тараталар, кулга алуларга керешәләр. Солтан исә Антанта илләре сәясәтен яклый. Кемәлчеләр кискен көрәшкә күтәрелү юлыннан гайресе калмавын аңлый. 1920 нче елның 23 нче ап​релендә аларның хөкүмәте Анкәрага җыела, яңа милли мәҗлес сайлана һәм үзен илдә бердәнбер хокуклы мәҗлес дип игълан итә, чит илләр бе​лән дипломатик мөнәсәбәтләр урнаштыруга керешә. СССР белән тыгыз элемтә урнаштыралар. Акчалата һәм хәрби корал белән ярдәм алалар. Монда М.В.Фрунзенең эшчәнлеге аеруча игътибарга лаеклы. Ул Төркиягә махсус миссия белән бара. Бу вакытта төрек-грек сугышлары да бара, Кемәлчеләр, халыкны коралландырып, грек көчләренә каршы чыгалар. 1921 нче елда аларны туктатуга, 1922 нче епца җиңүгә ирешәләр. 1923 нче елның 6 октябрендә терек милли гаскәрләре Истанбулга керәләр, Шушы епда Лозанне тынычлык солыхы төзелә, Төркия бәйсез статусын кире кайтара. Илне демократияләштерү башлана. 29 н< . тябрьдә Төркия республика дип игълан ителә, солтанат бетерелә. 1 нче елның 3 мартында Төркиядә хәлифәт тә бетерелә. Дәүләт төзелеше системасы үзгәртелә, Яг;а хокуклар игълан ителә, мәдәни һәм көнкүреш үзгәрешләр кертелә, конституция кабул ителә, Мәдрәсәләр убыла, дөнь​яви белем системасы кертелә, шәригать кануннары буенча хөкем итүләр туктатыла, дәрвишләрнең оешмалары һәм тәккәләр ябыла, Авропа ел хисабы кертелә, вөҗдан иреге игълан ителә, гарәп әлифбасын латин ни​гезендәге алфавит алыштыра, хатын-кызлар сайлау иреген ала. Икъти​сад өлкәсендә банклар һәм завод-фабрикалар төрекләр кулына бирелә, кабаттан сатып алуны оештыралар. Тимер юллар, яңа завод-фабрикалар салына. Асылда СССРдан алган зур кредитларның ярдәме тия. Әмма илдә аграр мәсьәләләр кирәкле дәрәҗәдә хәл ителми, авыр сәнәгать бар​лыкка килүгә игътибар җитми. 

1938 нче елда Ататөрек үлгәч, аның урынына президент итеп Исмәт Иненү сайлана, ул хөкүмәт органнарына Ататөреккә аппозиция торучы​ларны да урнаштыра.
Беренче Бөтендөнья сугышыннан соң, Төркиягә чит ил гаскәрләре кертелгәч, илдә көчле цензура урнаштырыла, бары тик "салон әдәбияты" гына кала, диярлек. Ататөрек җитәкчелегендәге азатлык хәрәкәте генә әдәбиятка күтәрелеп китәргә мөмкинлек тудыра. Әдипләр ирек темасына тартылалар һәм үзләре дә бу көрәштә актив катнашалар. Халид Әдип "Уйнашчыны үтерегез" (1926), Решад Нури Гүнтәкин "Яшел төн" (1928), Якуп Кадыйри "Содум вә Гомурра" (1928) романнарын язалар. Ирек те​масына пьесалар языла. Әдәбиятта ил каһарманнары, кызганычка кар​шы, халыктан аерым сурәтләнеләләр. Халык пассив буларак күрсәтелә. Каһарманнарны, асылда, Төркиянең киләчәге кызыксындыра. Язучылар Төркиянең "үзенчәлекле үсеш юлын" яклыйлар, ягъни илдәге сыйнфый каршылыкны инкарь итәләр. Әмма ачык фикерле язучылар бу идеяне ка​бул итә алмыйлар. Төрек әдәбиятында иҗтимагый-тарихи роман жанры формалаша. Аны Садри Эртәм (1900-43) үзенең 'Тукучылар туктаганда" (1931) романы белән башлап китә. Аңа Сабахетдин Гали "Йосыф вә Кую-җака" (1937) романы белән кушыла. Аның бигрәк тә "Пыяла сарай" (1947) китабы һәм шул исемдәге әкияте хөкүмәт системасының эчтәле​ген тулысынча диярлек ачып бирә. Төрек драматургиясе кеше язмышы трагедиясен алга чыгара, Назыйм Хикмәтнең (1902-63) "Онытылган ке​шеле (1935), Мусаинзадә Җәләлнең (1870-1959) "Сәлмә" (1936) әсәрлә​ре шундыйлардан.
Назыйм Хикмәт Ран төрек шигъриятенә зур яңалык алып килә, яңа шигъри метрика, ораторлык интонациясе, гадәти булмаган рифмалашты​ру, көтелмәгән образ һәм метафоралар, яңа сюжет һәм темалар кертә, шигырьләрендә эшчеләр һәм революционерлар алгы планга чыгарыла.
Решад Нури Гүнтәкин Истанбул университеты (1912) әдәбият факультетын тәмамлый. 1931 нче елгача француз теле укытучысы була, хөкүмәт эшләрендә катнаша, 1938 нче елда милли мәҗлес депутаты итеп сайлана. Аның "Иске дус" повесте 1917 елда басылып чыга. Аннары бер​бер артлы роман һәм повестьлары дөнья күрә. Ул аларда реалистик планда үз иленең табигатен һәм кешеләрен сурәтли, кечкенә шәһәрчек һәм онытылган авылларны тасвирлый. Гаилә, кеше һәм җәмгыять, дин әһелләренең чын йөзе — менә аның игътибар иткән төп мәсьәләләре. Аның "Яшел төн"е милли-азатлык темасын яктырта. Әмма күп кенә әсәр​ләрендә сентиментальлек өстенлек ала. Ул Француз әдәбиятын яратып тәрҗемә итә, Л.Толстой иҗатын өйрәнә.
Сабахетдин Гали 1928 нче басыла башлый, аның шигырьләре халык җырларына тартым, ирек рухы белән сугарылганнар. Новелла һәм ро​маннары тәнкыйди реализм һәм романтизм юнәлешләрендә язылган, аларда бутарлык хөкем сөрә, Төркия тормышын бар каршылыклары белән тулы итеп чагылдырырга омтыла. "Дошманнар" новелласында бе​ренче тапкыр терек әдәбиятында коммунист образын тудыра. С.Галине төрек социалистик реализмын барлыкка китерүче әдип буларак билгели​ләр. 1945 нче елда "Марко Паша" газетасын оештыра. Төркиядә качып чыкканда атып үтерелә. Бүгенге көндә төрек новеллачыларына ел саен аның исемендәге премия бирәләр.
Икенче Бөтендөнья сугышы башлангач, Төркия әүвәл Франция-Анг-лия блогына керә, Франция җиңелгәч, 1941 нче елның 18 нче июнендә Германия белән килешү төзи, нейтралитет юлын сайлый. 1944 нче елда бу солыхны инкарь итә, 1945 нче елның февралендә сугыш игълан итә. 1952 нче елда НАТОгә керә. 1960 нчы елның 27 нче маенда Төркиядә дәүләт аударышы була, 1961 елда яңа конституция кабул ителә. Ил демократик юләлештә үсеш ала. Аннан соң Төркиядә берничә тапкыр сәяси күтәрелешләр була.
Бүгенге көндә Төркия демократик дәүләтләрнең берсе булып кала бирә.
Икенче Бөтендөнья сугышы алдыннан төрек әдәбиятында фашизм идеологиясе сиземләнә башлый. Илдә пантюркистик җәмгыятьләр арта бара. Шушы вакытта Сабахетдин Гали "Шайтан безнең үзебездә" (1940) дигән фашизмга каршы романын бастыра. Төрек әдәбиятында песси​мизм, тормыштан качу юнәлеше көчәя. Шагыйрьләр Урхан Вәли Канык (1914-50), Мәлих Җәүдәт Андай (1015-?) һәм Уктай Рифат Хорузҗу (1914-?), "Сачаяк" ("Өчаяк") төзеп, әдәби "Өчлек манифесты" буларак язылган "Сәерлек" (1941) җыентыгы белән чыгыш ясыйлар, лирик герой итеп эшче һәм һөнәрчене алуны яклыйлар, рифма һәм ритмны фикердән аеручы итеп билгелиләр, кешеләрнең көндәлек борчылуларын сурәтләү​не тәкъдим итәләр. Бу исә шигъриятнең кешелеккә таба борылуы дип күрсәтелә, 40-50 нче еллар төрек шигъриятенең төп күренешенә әвере​лә. Монда Назим Хикмәтнең тәэсире сизелә.
Урхан Вәли Канык Истанбул университетының әдәбият факультетын​да философия бүлегендә белем ала. Дәүләт учреждениеләрендә эшли, 1949-50 нче елларда "Япрак" дигән журнал чыгара. Иҗатында көндәлек тормышны чагылдыруны, гади кешенең эчке күңелен сурәтләүне төп юнәлеш итеп сайлый. Күп кенә шигырь җыентыклары авторы.
"Авыл укытучысы язмалары" (1948) әсәре белән Мәхмүд Мәкалә (1923-?) авыл кешесе тормышын яктыртуны башлап җибәрә. Әдәбиятка яңа персонаж килеп керә. Ул — шәһәрдән авылга киткән интеллигент, авыл халкына кулаклар, алпавытлар һәм дин әһелләре белән көрәшергә ярдәм итә. Әмма ул каһарманнар җиңелүгә дучар булалар. Шулай да авыл тормышында, авыл халкының күңелендә эз калдыралар. Яшәр Ке-мәлнең (1922-) "Калай" романы, Урхан Ханчерлеуглының (1916—?) "Караңгы дөнья" (1951) һәм Фәкыйрь Бәйкүрнең (1929-?) "Еланнар үче" (1959) романнары шушы юнәлештә язылганнар.
Назим Хикмәт үзен ирек җырчысы итеп күрсәтә, 1941-46 нчы еллар​да зинданда чагында ул "Ирек өчен сугыш турында дастан" яза. Кемәл Таһир (1910-73) "Тоткын шәһәр кешеләре" (1956), "Тоткын шәһәр тот​кыны" (1958) һәм "Талчыккан сугышчы" романнарында Истанбулның ирек өчен көрәшүен сурәтли.
60 нчы еллар төрек әдәбиятында кискен үзгәрешләр күзәтелә. Фазыл Хөснү Дагларҗа (1914-?), Бәһчәт Нәҗатигел (1916-?), Бәдри Рәхми Әю-бүглы (1913-?), Җаһид Сыткы Таранҗы (1910-56), Зыя Госман Саба (1910-57) кебек язучылар демократик традицияләрне дәвам иттерсәләр, "Икенче яңа" төркеме шагыйрьләре формаль экспериментаторлык юлына басалар. Аларның башында Илхан Берк (1916-?) тора, һәм әдәбиятта мәгънә булмаска тиеш дигән юнәлешне тота. Прозада модернизм көч ала бара, "максатсыз сәнгать" фикере көчәйтелеп, язучы кеше тормыш​ны "читтән күзәтүче" дип игълан ителә.
50-60 нчы еллар әдәбиятында ил тормышына "аптырау" һәм киләчәккә ышанмау хисләре арта. Шушы унъеллык Вәдат Туркалы (1919-?) яз​ган "Үзем белән ялгызлыкта" (1975) романында ачык чагылыш таба. 70 нче еллардагы төрек әдәбиятында зыялы кешенең иҗтимагый хәрәкәттә үз урынын эзләве темасы үзәк урынга чыга. Әрдал Уз, Бәкир Йолдыз, Мәхмәт Сәид тәнкыйди реализм алымына кайталар, сәяси һәм иҗтимагый мәсьәләләрне үзәккә куеп язуны алга сөрәләр, гади кеше тормышын сурәтлиләр. Эшсезлек, дини фанатизм, томаналык — милләтнең бәласе буларак ачыла (Мозаффар Бойрукчы, Тарыйк Дөрсүн, Кемәл Бил-Бәшар, Мохтар Көрүкчү һ.б. иҗаты). Бу чорда Газиз Нәсин (1915-?) кыю сатира әсәрләре яза һәм аларда кешене бәлагә этәрүче иҗтимагый шартларны ачып бирә. Аның әсәрләре күп тиражлар белән басыла башлыйлар һәм чит телләргә тәрҗемә ителәләр. Газиз Нәсин төрек әдәбиятының дөнья​га танылган иң бөек юмористына әверелә, аның исеме дөнья әдәбиятында 0,һенри, 0,Нил, А.П.Чехов кебек язучылар янәшәсенә күтәрелә.
60 нчы еллардан төрек драматургиясе шактый алга китә Чәтин Алтан (1920-?), Рәҗаизадә Билгинер (1922-?) чиновникларны һәм бюрократик системаны тәнкыйть итәләр, реакцион көчләр турында Рәшид Әрдуран (1928-?), Халдун Танер (1916-?) язалар. Газиз Нәсин "Карагүз һәм чәч кисүче Нонуш" (1964) пьесасы белән иҗтимагый каршылыкларны ачып бирә. Б.Брехт рухында беренче төрек пьесасын Халдун Танер яза. Аның "Кәшан Гали турында әкият"не (1969), шул ук вакытта, төрек халык теат​ры карагүз алымнарына да нигезләнеп язылган.
XX йөзнең ахыргы чирегендә төрек әдәбияты кыска новеллалары романнары белән дан тота. Дөнья күләмендә барган һәртөрле үзгәр ләргә төрек әдәбияты сизгер, шунлыктан ул иң алдынгы сафларда тора.
